
Nodiadau Cyfarfod Grŵp Ymchwiliad Craffu Caffael Cynaliadwy 
18 Mawrth 2013 

 
Presennol:  Cynghorydd Dafydd Meurig a Mair Rowlands.   
Swyddogion:  Janet Roberts, Uwch Reolwr Cefnogi a Chyflawni Newid, ac 
Ann Roberts, Swyddog Gwella Perfformiad a Chraffu. 
 
Eraill a wahoddwyd:  Cynghorydd John Wynn Jones, Aelod Cabinet. 
 
Ymddiheuriadau:  Cynghorydd Gwynfor Edwards 
 

1 Ethol Cadeirydd:   

1.1 Penderfynwyd ethol y Cynghorydd Mair Rowlands yn gadeirydd yr 
ymchwiliad craffu hwn. 

2 Cyflwyniad  

2.1 Derbyniodd yr aelodau eglurhad byr ar 

• bwrpas y Polisi Caffael Cynaliadwy  

• y rheswm dros sefydlu’r Ymchwiliad Craffu hwn, a’r 

• angen i gyflwyno briff drafft i’r Pwyllgor Craffu Corfforaethol ar 25 
Ebrill 2013.  

2.2 Yn y cyfnod rhwng Ebrill a Rhagfyr 2012, eglurwyd bod 97 cytundeb 
newydd rhwng £50k - £500k wedi eu gosod gyda dim ond 14% ohonynt 
wedi cydymffurfio â’r Polisi Caffael Cynaliadwy sef defnyddio’r rhestri 
gwirio caffael cynaliadwy. 

3 Cynllunio’r Briff 

3.1 Adroddodd Aelod bod y Polisi Caffael Cynaliadwy 2011 sydd ar wefan y 
Cyngor yn nodi mai drafft ydyw. 

3.2 Gofynnwyd i’r Aelod Cabinet os oedd yna drefniadau i sicrhau bod yr 
Adrannau yn dilyn y drefn. 

3.3 Adroddodd yr Aelod Cabinet  

a) bod gofyn i’r Adrannau ddefnyddio’r Rhestr Gwirio Cynaliadwyedd ar 
gyfer cytundebau rhwng £50k a £500k ond nad oedd gofyn iddynt 
gyflwyno’r ddogfen i unlle.   

b) nad oedd yn siŵr faint o’r adrannau sydd yn cydymffurfio â’r drefn a 
bod 14% yn ymddangos yn isel iawn. 

c) ei fod yn bryderus bod cyfleoedd i gadw’r budd yn lleol yn cael eu colli 
a bod gwario diangen yn digwydd os nad yw’r Adrannau yn defnyddio’r 
Rhestr Gwirio Cynaliadwyedd. 

ch) bod llawer o’r cytundebau yn dod dan gyfrifoldeb Pennaeth 
Ymgynghoriaeth Gwynedd. 

d) ei bod yn bwysig i gydymffurfio â’r drefn i sicrhau gwerth gorau a 
gwerth am oes yn ogystal. 

dd) mai’r Adran Strategol a Gwella sydd yn gyfrifol am arwain a hwyluso 
gosod cytundebau ar draws y Cyngor. 

e) nad oes cyfiawnhad dros newid strwythur caffael y Cyngor cyn ceisio 
cael y strwythur presennol i weithio gyntaf 

3.4 Trafodwyd y pwyntiau uchod a nodwyd bod cysylltiad gyda rhai o’r 
gwelliannau yn y Cynllun Strategol, sef ‘Cadw’r Budd yn Lleol’, a 
‘Grymuso Cymunedau’. 

3.5 Nodwyd bod mesuryddion perfformiad wedi’u datblygu ar gyfer Caffael 
Cynaliadwy a bod angen gwella’r perfformiad. 

3.6 Trafodwyd sut i ymgymryd â’r ymchwiliad a chytunwyd bod y Grŵp 
Ymchwiliad Craffu angen:  

a) siarad efo rhywun oedd wedi mynd drwy’r broses am y tro cyntaf  yn 
ddiweddar,  a hefyd siarad efo amrywiaeth o bobl am gytundebau o 
wahanol feysydd. 

b) gwybod sut mae’r Adrannau nad ydynt yn cydymffurfio â’r Polisi Caffael 
Cynaliadwyedd yn paratoi cytundebau a sut maent yn cyrraedd 
penderfyniad ar ffurf cytundeb. 

c) rhestr o’r cytundebau newydd a osodwyd yn ystod y flwyddyn 2012-13, 
yn nodi swm, maes, adran a’r swyddog perthnasol. 

ch) gwybodaeth gymharol ar draws Cymru 
d) Y Rheolwr Caffael Corfforaethol i arwain trwy’r Polisi Caffael 

Cynaliadwy yn ei gyfarfod nesaf. 
dd)  ystyried cyfweld cwmni hefyd. 

3.7 Eglurodd yr Aelod Cabinet bod yr Uned Eiddo, yn y broses o anfon 
fframweithiau 3 blynedd allan i’r Adrannau’r Cyngor (sef rhestr o 
gwmnïau sydd i’w defnyddio am gyfnod o 3 blynedd ar gyfer gwaith 
trydan, plymwr yn yr ysgolion).  Nodwyd bod y Fframweithiau hyn a rhai 
5 mlynedd yn cael eu hannog gan Llywodraeth Cymru.  Yn ogystal, mae 
Llywodraeth Cymru yn annog yr Awdurdodau i ddod at ei gilydd i osod 
un contract mawr, fel er enghraifft, un cwmni yn cyflenwi cyfrifiaduron i 
bob awdurdod ar draws Cymru.   

3.8 Eglurwyd bod y drefn yn cael ei gweld yn annheg iawn i gwmnïau eraill 
gan na allant geisio am waith am gyfnod hir ac y bydd cwmnïau bychain 
yn colli allan. 

3.9 Awgrymodd yr Aelod Cabinet bod 2,000 o swyddi yn cael eu creu am 
bob % o wariant cytundebau. 

3.10 Cadarnhawyd mai Cadeirydd y Grŵp Ymchwiliad Craffu sydd i 
gyflwyno’r briff drafft i’r Pwyllgor Craffu Corfforaethol ar 25 Ebrill. 

 
4.  Penderfynwyd 

• Gofyn i’r Rheolwr Caffael Corfforaethol i arwain y Grŵp Ymchwiliad 
Craffu drwy’r Polisi Caffael Cynaliadwy yn ei gyfarfod nesaf. 

• Gofyn am gopi terfynol o’r Polisi, rhestr o’r cytundebau newydd yn 
ystod 2012-13, a gwybodaeth gymharol i’w dosbarthu cyn y cyfarfod. 

• Diweddaru’r briff a’i rannu efo’r aelodau. 
 
Ann Roberts 
19 Mawrth 2013 


